
INKLYUZIV TA’LIMNI 
TASHKIL ETISHNING XORIJIY 
PEDAGOGIK AMALIYOTDAGI 

MODELLARI

Sultonova Zarina Uchqun qizi
Buxoro davlat pedagogika instituti

Pedagogik ta‘lim kafedrasi o‘qituvchisi

Annotatsiya: Ushbu maqolada xorijiy mamlakatlarda inklyuziv ta’lim tizimining turli ko‘rinishlari, imkoniyati cheklangan 
bolalarning ko‘p bosqichli maxsus ta’lim turlari, umumiy ta’lim muassasalarida ta’lim jarayonini tashkil etish xususiyatlari 
va integrativ ta’lim g‘oyalari yoritilgan. Shuningdek, xorijiy davlatlar ta’lim siyosati, segregatsiya, meynstriming va inte-
grativ ta’lim kabi yondashuvlarning mazmuni ilmiy asosda tahlil qilingan.

Kalit so‘zlar: Inklyuziv ta’lim, segregatsiya, meynstriming, integrativ ta’lim, UNESCO, BMT, korreksiya, reabilitatsiya.
Abstract: This article provides an overview of various models of inclusive education abroad, including multi-level types of 
special education for children with disabilities, the organization of educational processes in general education institutions, 
and the core ideas of integrative education. It also analyzes the educational policies of foreign countries and examines 
approaches such as segregation, mainstreaming and integrative education.

Key words: Inclusive education, segregation, mainstreaming, integrative education, UNESCO, UN, correction, rehabi
litation.
Аннотация: В статье представлены сведения о различных моделях инклюзивного образования за рубежом, мно-
гоуровневых видах специального обучения детей с ограниченными возможностями, особенностях организации 
учебного процесса в общеобразовательных учреждениях, а также раскрываются идеи интегративного образо-
вания. Кроме того, анализируются образовательная политика зарубежных стран и такие подходы, как сегрегация, 
мейнстриминг и интегративное обучение.

Ключевые слова: Инклюзивное образование, сегрегация, мейнстриминг, интегративное образование, ЮНЕСКО, 
ООН, коррекция, реабилитация.

KIRISH
Imkoniyati cheklangan bolalarni umumiy ta’lim muassasalari ta’lim jarayonlariga tadbiq etish pedagogik 

amaliyotning asosi – o‘zgaruvchan ta’lim modellarning paydo bo‘lishiga olib kelgan integrativ ta’lim g‘oyalari 
hisoblanadi.

Umumiy ta’lim muassasalari tizimida imkoniyati cheklangan bolalarning ta’lim jarayoniga joriy etilishi ushbu 
toifadagi bolalarni o‘qitishning turli texnologiyalarini ishlab chiqishga olib keldi.

Xorijiy davlatlarning ta’lim siyosati – segregatsiya, meynstriming, integrativ ta’lim va inklyuziv ta’lim deb 
nom olgan imkoniyati cheklangan bolalarni tarbiyalash va o‘qitishning muayyan yondashuvlarini ajratib ko‘rsa-
tadi.

“Segregatsiya” – nogiron bolalarni maktab-internatlar va psixiatriya shifoxonalari bo‘limlari kabi ixtisos
lashtirilgan muassasalarda o‘qitishdir. U yoki bu sabablarga ko‘ra o‘quv fanlarini o‘zlashtira olmaydigan bolalar 
ularga qo‘yilgan tashxis asosida ixtisoslashtirilgan ta’lim muassasalariga o‘tkazilishi mumkin. Segregatsiya – 
imkoniyati cheklangan toifadagi bolalarni izolyatsiya qilishning bir turi. Ko‘pgina mamlakatlarda, shu jumladan 
Rossiyada, bugungi kunda yosh bolalar uchun segregatsion ta’lim mavjud bo‘lib, unda bolalar internat tipidagi 
maktabgacha ta’lim muassasalarida ta’lim olishadi.

MAVZUGA OID ADABIYOTLAR SHARHI
Inklyuziv ta’limning nazariy asoslari O‘zbekiston va xorijiy ilmiy maktablarda keng o‘rganilgan bo‘lib, mazkur 

sohada Muminova, Shomaxmudova va Axmedova tomonidan yaratilgan “Inklyuziv ta’lim” qo‘llanmasida ink
lyuziyaning mazmuni, pedagogik tamoyillari hamda maxsus ehtiyojli bolalarni umumta’lim muhitiga integratsi-

yalash mexanizmlari ilmiy asoslab berilgan. Ushbu manbada xorijiy modellar, jumladan integrativ, meynstriming 
va inkluziv yondashuvlarning pedagogik afzalliklari ham solishtiriladi. Qo‘ldoshevning maxsus ta’lim bo‘yicha 
tadqiqotlarida esa inklyuziv ta’limning huquqiy asoslari, tashkiliy mexanizmlari va o‘qituvchilarning kompeten-
siya talablari keng yoritilgan.

Nogironligi bo‘lgan bolalar bilan ishlashda psixologik–pedagogik yondashuvlarni o‘rgangan Qosimova 
hamda O‘zbekiston Respublikasi Ta’lim vazirligining “Inklyuziv ta’limni rivojlantirish bo‘yicha milliy strategiya” 
hujjati xorijiy tajribalarni milliy tizimga moslashtirish yo‘nalishlarini belgilaydi. Bu hujjatlar inklyuziv ta’limda sifat 
nazoratini takomillashtirish, o‘qituvchi tayyorlash tizimini modernizatsiya qilish, shuningdek, ta’lim muassasala-
rida moslashuvchan infratuzilma yaratish masalalariga e’tibor qaratadi.

Xorijiy adabiyotlar ichida Shomova va Davыdovning inklyuziv ta’lim bo‘yicha ilmiy ishlari integratsi-
yalashgan va inklyuziv modellar o‘rtasidagi farqlarni, pedagogik jarayonni tashkil etish omillarini hamda turli 
mamlakatlarning tajriba asosida shakllangan amaliy mexanizmlarini tahlil qiladi. Shuningdek, Usmanova, 
Azamkulovna va Maxkamovnalarning tadqiqotlarida inklyuziv ta’limda kadrlar tayyorlash, mutaxassislarni qayta 
tayyorlash va pedagogik qo‘llab-quvvatlash tizimining dolzarbligi ilmiy asoslangan.

TADQIQOT METODOLOGIYASI 
Tadqiqot metodologiyasi ushbu mavzu bo‘yicha xorijiy mamlakatlarda qo‘llanilayotgan inklyuziv ta’lim 

modellarini taqqoslash va ularning pedagogik amaliyotdagi samaradorligini aniqlashga qaratilgan bo‘lib, 
ma’lumotlar asosan ilmiy maqolalar, normativ-huquqiy hujjatlar, xalqaro tashkilotlar – UNESCO va BMTning 
inklyuziv ta’lim bo‘yicha hisobotlari hamda O‘zbekiston va xorijiy pedagog olimlarning tadqiqotlaridan olingan. 
Olingan ma’lumotlar mazmuniy–tahliliy yondashuv asosida qayta ishlanib, turli davlatlarning modellari o‘rta-
sidagi umumiylik va farqli jihatlar aniqlangan, shuningdek, integrativ va inklyuziv yondashuvlarning qo‘llanish 
mexanizmlari solishtirildi. Natijalar tizimli tahlil orqali umumlashtirilib, samarador omillar ajratib ko‘rsatildi.

TAHLIL VA NATIJALAR
Turli mamlakatlar o‘zlarining ko‘p bosqichli maxsus ta’lim tizimlariga ega. Masalan, Gollandiyada imkoni-

yati cheklangan bolalar yoshlariga munosib jismoniy va aqliy rivojlanishni olishadi. 3 yoshga to‘lgach esa, bu 
bolalarni ta’lim olishlari uchun maxsus muassasaga jo‘natishadi.

U yerda ularga ta’lim bilan birga terapevtik–reabilitatsion yordam ham ko‘rsatiladi. Gollandiyadagi segre-
gatsion ta’limning asosiy tamoyili – imkoniyati cheklangan bolani sog‘lom tengdoshlari bilan birga ta’lim olishidir.

Daniyada ham kechayu-kunduz bolalar istiqomat qiladigan maktabgacha muassasalar mavjud bo‘lib, u 
yerda ta’lim bilan bir qatorda rivojlanishida muammosi bo‘lgan bolalarga korreksion va reabilitatsion yordam 
ko‘rsatiladi.

“Meynstriming” – bu maktabgacha ta’lim muassasasidagi imkoniyati cheklangan bolalarni turli xil tadbir-
larda, bayramlarda sog‘lom tengdoshlari bilan muloqot qilishda qisman tatbiq etishni nazarda tutadi. Bunday 
yondashuv ta’limiy maqsadlardan ko‘ra ko‘proq imkoniyati cheklangan bolalarda ijtimoiy aloqalarni oshirishga 
xizmat qiladi. Shvetsiya va Norvegiya maktabgacha ta’lim tashkilotlarida maxsus tashkil etilgan guruhlar bo‘lib, 
turli toifadagi bolalar uchun bayram, tadbir va o‘yinlarda ishtirok etish imkoniyatini beradi.

Meynstriming kichik yoshdagi bola tarbiyasi va rivojlanishining eng yaxshi vositasi bo‘lib, bolalarda ijtimoiy 
rivojlanish, o‘ziga bo‘lgan ishonch hamda tolerant munosabatning shakllanishiga xizmat qiladi. Ammo bolalar 
o‘rtasidagi bunday munosabatlar bir tadbir yoki bayram doirasida qisqa muddatli bo‘lganligi tufayli bolalarning 
rivojlanishi va tarbiyasi uchun yetarli hisoblanmaydi, rasmiy va vaqtinchalik xarakterga ega bo‘ladi.

“Integrativ ta’lim” klassik maxsus ta’lim tizimidan ajralib chiqgan birinchi ta’lim turi bo‘lib, har bir insonning 
o‘ziga xos farqlari va imkoniyatlarini hisobga oladi. Ta’limning bu turi imkoniyati cheklangan bolalarni umumiy 
ta’lim muassasalarida ta’lim va tarbiyalanishlarini nazarda tutadi. Integratsiya g‘oyasi normallashtirish konsep-
siyasiga asoslanadi.

Bu konsepsiya birinchi marotaba o‘tgan asrning o‘rtalarida skandinaviyalik olim N. E. Benk-Mikkelsen 
tomonidan taklif etilgan. Konsepsiyaning asosiy qoidasi – imkoniyati cheklanganlarning ijtimoiy hayot sharoit-
larini yaxshilashga qaratilgan. Bu qoida shuni anglatadiki, imkoniyati cheklangan bolaning asosiy ehtiyojlari 
– uning rivojlanishini rag‘batlantiruvchi mehr-muhabbatga ehtiyoj hamda atrof-muhitni qabul qilishdir. Ushbu 
qoidaning yana bir muhim jihati shuki, bolalarda rivojlanish buzilishining og‘irligidan qat’i nazar ta’lim olish 
imkoniyatining mavjudligidir.

Avstriyada imkoniyati cheklangan bolalar maktabgacha ta’lim tashkilotida sog‘lom bolalar bilan bir guruhda 
ta’lim olishlari mumkin. Bunda davlat organlari tashxis asosida ta’lim-tarbiya jarayonini nazorat qiluvchi javobgar 
mutaxassisni tayinlaydi. Ba’zi hollarda bolaning o‘z yoshi guruhidagi rivojlanish darajasiga mos kelishiga qarab 
bola bolalar bog‘chasidan chiqarib yuborilishi ham mumkin.

Shvetsiyada maxsus ta’lim tashkilotlari mavjud bo‘lib, ularda maxsus integrativ yo‘nalishdagi guruhlar 
faoliyat yuritadi.

Buyuk Britaniya integrativ modeli bu turdagi ta’limning eng yorqin namunasi hisoblanadi. Pedagoglar 
imkoniyati cheklangan bolalar bilan 9 oylikdan boshlab, aniq tashxis qo‘yish maqsadida emas, balki mavjud 
potensial imkoniyatlarini rivojlantirish maqsadida mashg‘ulotlarni boshlashadi. Keyinchalik bola umumta’lim 
tashkilotiga yo‘naltiriladi va u yerda individual tuzilgan dastur asosida ta’lim-tarbiya berish uchun pedagog-
tyutorlarga biriktiriladi.

Yuqorida aytib o‘tilgan mamlakatlar integrativ ta’limini tahlil qilish natijasida aniqlandiki, bunday turdagi 
ta’lim-tarbiya tizimidagi tashkilotlarda imkoniyati cheklangan bolalarni o‘qitishda majmuaviy qonun-qoidalar 
mavjud. Imkoniyati cheklangan bolalar maxsus pedagoglar nazorati ostida teng imkoniyatlar asosida sog‘lom 
bolalar qatorida ta’lim jarayoniga tatbiq etiladi yoki umumiy ta’lim guruhlarida sog‘lom tengdoshlari bilan birga 
tahsil oladigan maxsus guruhlar tashkil etiladi.

Integrativ ta’lim 1980-yillarda Yevropa va Qo‘shma Shtatlarda ta’lim reformasi yo‘lida paydo bo‘lib, imkoni-
yati cheklangan va jismoniy rivojlanishida nuqsoni bo‘lgan insonlarning kundalik hayotdagi imkoniyatlarini sezi-
larli oshishiga xizmat qildi. Maxsus ta’lim bosqichma-bosqich umumiy ta’lim reformasida ishtirok etishni bosh-
ladi. O‘sha paytda nogiron bolalarni tarbiyalashda erishilgan yutuqlar e’tibordan chetda qolganiga qaramay, 
ushbu toifadagi bolalarga nisbatan ijtimoiy va siyosiy o‘zgarishlar masalasi ko‘tarildi. Shunday qilib, inklyuziya 
umumiy ta’lim reformasi hisobida o‘z chegaralarini kengaytirishi natijasida maxsus ta’lim tizimida katta o‘zga
rishlarga sabab bo‘ldi.

Senegal davlatining Dakar shahrida bo‘lib o‘tgan YUNESKOning Xalqaro ta’lim forumi inklyuziv ta’limning 
eng universal – “barcha bolalar uchun istisnosiz ta’lim olishdan teng foydalanishni nazarda tutuvchi, ularning 
ijtimoiylashuvi va butun jamiyat hayotida to‘liq ishtirok etishiga yordam beradigan yaxlit hodisa” – ta’rifini bergan.

Germaniyada inklyuziv ta’limni tashkil etishning birinchi tajribasi o‘tgan asrning 70-yillariga to‘g‘ri keladi 
va asosan maktabgacha ta’lim muammolariga taalluqlidir. 1984–1987-yillarga kelib, Davlat pedagogika insti-
tutida imkoniyati cheklangan bolalar uchun “Nogiron bolalarga umumiy yordam” modeli shakllantirildi. Ushbu 
pedagogik tadqiqotning maqsadi – bolalar bog‘chalarida nogiron bolalarning integratsiyalashuvini rivojlantirish 
tamoyillarini amalga oshirish uchun kontseptsiya va o‘zgaruvchan modelni ishlab chiqish hamda uning sama-
radorligini baholash edi. Ushbu model keyinchalik takomillashtirildi va hozirda Bavariyada inklyuziv erta bolalik 
ta’limi uchun asos bo‘lib xizmat qilmoqda.

Ushbu muassasalar ishida ko‘plab mezonlar hisobga olingan: alohida shartlar mavjudligi (guruh hajmi, 
ishtirokchilar, ularning munosabatlari), professor-o‘qituvchilarning malakasi belgilangan vazifalarga mos kelishi, 
tibbiy yordam ko‘rsatilishi, pedagogik jarayonning tashkil etilishi, bolalar va o‘qituvchilarning ota-onalar bilan 
o‘zaro aloqada bo‘lishi, ijtimoiy va maishiy ko‘nikmalarni shakllantirish bo‘yicha ishlarning yo‘lga qo‘yilishi va 
h.k.

Keyinchalik, 2009-yilda BMTning Nogironlar huquqlari to‘g‘risidagi bitimini ratifikatsiya qilish bilan 
Germaniya asosiy qonunlarning qiyinchiliklariga duch keldi. Turli shtatlarda ta’lim jarayonining barcha ishtirok-
chilari uchun yagona qonunchilik bazasi mavjud bo‘lmaganligi sababli inklyuziv ta’limning amalga oshirilish 
darajasi farq qiladi. Masalan, Saksoniya va Saarlandda qonun muayyan shartlar ostida korreksion muassasa
larda ta’lim olishni tavsiya qiladi, ammo Gamburgdan tashqari shtatlarda inklyuziv ta’limga faqat ma’lum shartlar 
bajarilgandagina ruxsat beriladi. Inklyuziv ta’limni tashkil etish borasida yagona to‘xtam mavjud bo‘lmasa-da, 
ta’lim sohasida bunday yondashuvga ehtiyoj yuqori bo‘lgan.

Inklyuziv ta’limni tashkil etish modellari boshqa Yevropa mamlakatlarida ham o‘z qo‘llanilishini topgan 
bo‘lib, ularning amalga oshirilish xususiyatlari, avvalo, har bir mamlakatning ijtimoiy-iqtisodiy sharoitlari va ta’lim 
an’analariga bog‘liq.

Buyuk Britaniya pedagoglari R. Bond va Ye. Kastagneralar nogiron bolalarni umumiy ta’lim tizimiga 
kiritish samaradorligi ma’lum texnologiyalardan foydalanish va o‘qituvchining yordamiga bog‘liqligini ta’kid-
laydi. Ularning fikricha, imkoniyati cheklangan bolalarni nafaqat o‘qituvchilar tomonidan tyutorlik yordami, balki 
normal rivojlanayotgan tengdoshlari ham qo‘llab-quvvatlashi juda muhimdir. Ushbu model “Guruhdagi tyutorlik” 
(CWPT – Class-Wide Peer Tutoring) yoki “o‘zaro yoshdagi tyutorlik” deb nomlanadi.

Janubiy koreyalik o‘qituvchilar inklyuziv ta’limni tashkil etishning turli strategiyalari bo‘yicha Amerika 
tadqiqotlariga asoslanib, muayyan shartlar bajarilgan taqdirda muvaffaqiyatli bo‘ladigan quyidagi qo‘shma 
ta’lim imkoniyatlarini taklif qiladilar:

•	 nogiron bolalarga o‘quv jarayonida hamroh bo‘ladigan maxsus tayyorlangan o‘qituvchini tayinlash;

•	 nogiron bolalar turli ta’lim fanlarini o‘zlashtirish jarayonida bir o‘qituvchidan boshqasiga o‘tadigan individual 
o‘quv maydonini tashkil etish;

•	 guruh mashg‘ulotlari, bunda o‘qituvchi rivojlanish buzilishlarining mavjudligi yoki yo‘qligi asosida har bir 
bolalar guruhi bilan ish strategiyasini belgilaydi;

•	 bir o‘qituvchiga kamroq nogiron bolali guruhlarda o‘qitish imkoniyatini o‘z ichiga olgan intensiv ta’lim;

•	 guruhli o‘qitish, individual darslarni olib boradigan o‘qituvchi boshqa o‘qituvchilar bilan almashganda.

Shvetsiya, Gretsiya va Fransiya ta’lim tashkilotlarida imkoniyati cheklangan bolalar vaqtinchalik peda-
gogik faoliyat asosida ta’limga jalb etiladi. Ushbu mamlakatlarda maktabgacha ta’lim tashkilotlarida imkoniyati 
cheklangan bolalar bilan faoliyat olib boruvchi pedagoglarni qo‘llab-quvvatlovchi yuqori malakali mutaxassislar 
jamoasi ko‘zda tutilgan.

Daniya, Gretsiya, Irlandiya va Belgiyada inklyuziv ta’lim uchun maxsus tashkilot mavjud emas. Ta’lim 
muassasalari nogiron bolalarni qisman pedagogik o‘zaro ta’sirga ega bo‘lgan maxsus guruhlarga integratsi-
yalashuvini tashkil qiladi. Biroq, bu mamlakatlarda inklyuziv ta’limni amalga oshirish uchun alohida sharoitlar 
mavjud emas.

Shuni ta’kidlash joizki, ilgari inklyuziv ta’lim integratsiya asosida ko‘rib chiqilgan bo‘lsa, bugungi kunga kelib, 
imkoniyati cheklangan bolani shunchaki sog‘lom bolalar bilan bir maktabgacha ta’lim tashkiloti yoki maktabga 
biriktirish emas. Inklyuziyani tashkil etishning shakli – inklyuziv ta’limni joriy etish vazifalarini muvaffaqiyatli hal 
etadigan sharoitlarni yaratish va integratsiyalashdan iborat. “Integratsiya” va “inklyuziya” tushunchalari sinonim 
sifatida qo‘llanishi mumkin bo‘lsa-da, amaliyotda ular mazmun jihatidan farqlanadi. Inklyuziv ta’limda barcha 
uchun teng imkoniyatli sharoit yaratish talab etiladi.

Yuqoridagi ma’lumotlarni taqqoslagan holda quyidagicha xulosaga kelish mumkin: integratsiyalashgan 
ta’lim odatdagi maktabgacha ta’lim tashkiloti sharoitida rivojlanishida nuqsoni bo‘lgan bolalar va ularning 
normal rivojlanayotgan tengdoshlarining birgalikda mavjudligini nazarda tutadi. Inklyuziv ta’lim esa umumiy 
ta’lim muhitida ta’lim jarayonini tizimli ravishda amalga oshirishni, ta’lim jarayoni ishtirokchilarining ehtiyojlarini 
hisobga olishni, bolalarning muvaffaqiyatli moslashishi uchun atrof-muhitni to‘liq jihozlashni hamda alohida 
ehtiyojli bolaning tegishli sharoitlarda moslashishini ta’minlashni o‘z ichiga oladi.

XULOSA VA TAKLIFLAR
Xorijiy mamlakatlarda inklyuziv tajribani qo‘llash imkoniyatlarini o‘rganar ekanmiz, bu boradagi eng rivoj

langan davlatlar Kanada, Buyuk Britaniya, Ispaniya va Italiya ekanligini ta’kidlash mumkin. Buyuk Britaniyada 
1981-yilda nogiron bolalarni umumiy maktablarda o‘qitish to‘g‘risida qonun qabul qilindi va inklyuziv ta’lim 
ta’lim dasturining bir qismiga aylandi. Inklyuziv ta’limni ta’minlovchi Britaniya bolalar bog‘chalari va maktab-
lari ommaviy ta’lim muassasalaridan bolalarni tarbiyalash va o‘qitish uchun zarur jihozlar bilan yetarli shart-
sharoitlar yaratishi bilan farq qiladi; turli nogiron bolalar bilan ishlash uchun o‘qituvchilar va mutaxassislar 
tayyorlanadi, mutaxassis va pedagoglar maxsus tayyorgarlikdan o‘tishadi, imkoniyati cheklangan bolalar uchun 
maxsus tayyorlangan yordamchilar ajratiladi.

Inklyuziv ta’limni ta’minlovchi Britaniya bolalar bog‘chalari va maktablari ommaviy ta’lim muassasalarida 
bolalarni tarbiyalash va o‘qitish uchun zarur jihozlar bilan shart-sharoitlarni yaratishi bilan farq qiladi; turli nogiron 
bolalar bilan ishlash uchun o‘qituvchilar va mutaxassislar tayyorlanadi, individual dasturlar ishlab chiqilmoqda. 
Zaxira markazlari bilan hamkorlik ishlari amalga oshirilmoqda. Bu muassasalarning vazifalari pedagoglarni 
o‘qitish va qayta tayyorlash, o‘z vaqtida maslahatlar berish hamda yordam ko‘rsatishdan iborat.

7.	 Шамова Т. И., Давыдов В. В. (2019). Современные подходы к инклюзивному образованию.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

